
EACHDRAIDH ALBANNACH — 36 comharran
PART PAIRT A - Cogaidhean na Saorsa, 1249-1328
Dean sgrudadh air na storan gu h-iosal agus freagair na ceithir ceistean a leanas.

Stor A bhon Scotichronicon a chuir Walter Bower ri chéile ann an Alba anns na 1440an.

Biodh fios air ordugh nan tachartasan. Air 19 Mart 1286 bha am prionnsa mor Alasdair
Il marbh, agus mar an ceudna a’ chlann uile a bh’ aige. Tha sgrios an ama a lean

a’ nochdadh gu soilleir cho bronach agus cho cronail ’s a bha a bhas do Alba uile. Bha
an rioghachd as aonais righ ga riaghladh airson sia bliadhna agus naoi miosan, direach
mar a rinn cuideigin faidheadaireachd o chionn fhada, ach a mhain aon nighean bheag
air an robh Mairead, nighean Mairead banrigh Lochlainn, nighean an righ Alastair nach
maireann. Anns an aon bhliadhna, 1286, coig laithean deug as deidh na Caisge, chaidh
parlamaid a cumail ann an Sgain far an robh sianar fhreiceadan air an gairm gus an
rioghachd a riaghladh. Ach, an uair a bha coir-sheilbh air rioghachd na h-Alba air a
chonnsachadh gu dian le seann Raibeart Brus, 's e sin seanair an Righ Raibeart, agus
lain Balliol, thuirt lain gum b’ ann aige fhein a bha an tagradh a bu treise air an
righ-chathair.

Stor B bho aithisg le aidseant Sasannach a chaidh a chur gu Sir Raibeart Hastang,
priomh oifigear airm Eideird ann an Alba, Lunastal 1299.

Aig coinneamh na comhairle dh’iarr Sir Daibhidh Greumach fearann Shir Uilleim Uallais,
ach fhreagair Sir Calum Uallas, brathair Shir Uilleim, nach bu choir am fearann no an
stuth aige a thoirt seachad. Thuirt e, bhon a bha Uallas air Alba fhagail gus taic
fhaighinn airson math na rioghachd, gum bu choir a chuid fearainn a dhion. Air sgath
seo dh’eirich connspaid eadar an da ridire agus tharraing iad am biodagan. Mu
dheireadh thainig an Stiubhard agus uaislean eile eatorra agus chitinich iad iad gus
cuimhneachadh dhaibh gum bu choir dhaibh a bhith aonaichte an aghaidh an namhaid
chumanta, Eideard, Righ Shasainn. Aig an am sin chaidh litir a thoirt chun na comhairle,
ag innse mar a bha na Sasannaich a’ losgadh agus a’ sgrios an fhearainn, a’ toirt
ionnsaigh air sluagh na h-Alba. Air an adhbhar sin, chaidh aontachadh gum biodh na
caistealan uile aig easbaig Chill Rimhinn mar phriomh fhreiceadan, agus gum biodh
Raibeart Brus agus lain Comyn comhla ris mar cho-fhreiceadain na rioghachd.

Stor C bho Geoffrey W.S. Barrow, Robert Bruce and the Community of The Realm of
Scotland (2001).

Nam biodh eich a bharrachd aig na h-Albannaich, nam biodh iad na b' ullaimh na bha
iad airson buaidh cho mor, nam biodh iarla Dhunbar air a ghiulan fhéin mar a rinn an
ceannard a bha na aghaidh aig Bothwell, dh'fhaodadh gum biodh an t-sith air a
bhuannachd. Dh’fhaodadh gum biodh Raibeart Brus, a bha a-nis aithnichte mar righ na
h-Alba air feadh a rioghachd fhéin agus moran de thaobh an iar na Roinn Eorpa, air an
aon aithne fhaighinn gu deas air a’ chrich. Mar a bha, bha Brus air neo-eisimeileachd na
h-Alba a bhuannachadh, ged nach robh na Sasannaich fhathast deonach sin aideachadh.
A bharrachd air sin, bha e air a thagradh gu righ-chathair na h-Alba agus an tagradh
reabhlaideach aige airson ceannas coimhearsnachd na rioghachd a dhearbhadh gu
buadhach. A réir shlatan-tomhais an ama, chaidh a dhearbhadh laghail le coir
oighreachail, laghail le aonta an t-sluagh, agus laghail le breitheanas Dhe, agus bha Righ
Raibeart a-nis air suidheachadh ughdarrais a ruigsinn nach gabhadh a chur thairis.

EACHDRAIDH NA H-ALBA - PAIRT A (2’ leantainn)

Stor D bho Colin McNamee, The Wars of the Bruces: Scotland, England and Ireland
1306-1328 (2006).

Ann an da dhoigh air leth cudromach, ge-ta, cha robh moran buaidh aig a’ bhlar sa
bhad. Cha robh ann ach aon bhlar ann an cogadh fada. Cha do chuir e crioch air
tagradh Eideird Il a bhith na thighearna air Alba; agus cha do dh’atharraich e
cothromachadh cumhachd eadar Sasainn agus Alba. Ged a thug Allt @’ Bhonnaich
barrachd thighearnan Albannach gu a thaobh, cha do chuir am blar crioch air stri an
aghaidh Righ Raibeart. Chan eil e na iongnadh gu bheil na h-aithrisean a thainig a-nuas
thugainn bhon riaghladh aige, is cuid den fhirinn air fhalach annta, ag innse mu Alba
aonaichte fo bhratach Bhrus. B’ e an dubhlan bu shuaicheanta a nochd an aghaidh
Bhrus am measg uaislean na h-Alba co-fheall Soules ann an 1320, ach thainig aon
phriomh Angla-Albannach a-null gu taobh Bhrus an déidh a ghlacadh aig Allt

a’ Bhonnaich: Ingram de Umfraville. Ach, cha robh fianais sam bith ann gun deach an
eisimpleir aige a leantainn gu farsaing.

Feuch A H-UILE ceist a leanas.

1. De cho slan’s a tha Stor A a’ mineachadh duilgheadas a’ cho-arbais, 1286-1292?
Cleachd an stor agus d’ fhiosrachadh fhein.

2. Minich na h-adhbharan airson gun robh duilgheadasan eadar lain Balliol agus Eideard I.

3. Deéan measadh air cho feumail ’s a tha Stor B mar fhianais air dubhlan Albannach a’
leantainn air adhart, 1298-1305.

Ann a bhith a’ tighinn gu co-dhunadh bu choir dhut iomradh a thoirt air:
e tus an stoir agus air an amas a dh’fhaodadh a bhith aig an stor

e susbaint an stoir
» d'fhiosrachadh fhéin.

4. De an uiread a tha Storan C agus D a’ nochdadh mu dhiofar mhineachaidhean air
buaidh Bhrus aig Allt @’ Bhonnaich?

Cleachd an stor agus d’ fhiosrachadh fhein.

EACHDRAIDH ALBANNACH — 36 comharran
PAIRT B — Linn an Ath-leasachaidh, 1542-1603
Dean sgrudadh air na storan gu h-iosal agus freagair na ceithir ceistean a leanas.

Stor A bho Margaret H. B. Sanderson, Early Scottish Protestants (2010).

Ann an 1500 bha a h-uile Criosdaidh ann an Alba Caitligeach agus bha an Eaglais air a
stiiireadh leis @’ phapa anns an Roimh. Anns na 1550an bha daoine a’ frithealadh
bhuidhnean a leugh, no a dh'eist ri cuideigin a’ leughadh, leabhraichean Prostanach
clo-bhuailte ann am Beurla a thainig a-steach a dh’Alba tro Phort Lite, faisg air Dun
Eideann. A bharrachd air sin, ged bu bheag an aireamh de Phrostanaich Albannach a
chaidh a chur gu bas leis an Eaglais Chaitligich, bhrosnaich na basan seo moran feirge
an aghaidh na h-Eaglaise. Bha casaidean luchd an ath-leasachaidh an-aghaidh luchd-
eaglais Caitligeach, casaidean a dh’fheuch ceannardan na h-Eaglaise ri chur ceart,

a’ gabhail a-steach gearanan mu bheairteas na h-ard-chleir agus hiopocrasaidh nam
manach. Aig a’ cheart am bha aig na h-ughdarrasan Caitligeach ann an Alba ri bacadh a
chur air buaidh Phrostanach a Sasainn, gu h-araidh nuair a thainig Mairi Guise gu bhith
na riaghladair, gus cur an aghaidh amharas mu mhiann na Frainge a bhith a’ gabhail
smachd air Alba.

Stor B bho Andrew Melville, The Second Book of Discipline (1578).

Ann an cuisean crabhach feumaidh an righ éisteachd ris na tha an Eaglais ag radh ris,
tron Ard-sheanadh, seach feuchainn ris an Eaglais a riaghladh e fhéin. Is e obair an righ
deanamh cinnteach gun cum an Eaglais ri ordughan a’ Bhiobaill, ach chan fhaod e
feuchainn ri easbaigean a chleachdadh a dh’innseas do mhinistearan de bu choir
dhaibh a bhith a’ searmonachadh, no ciamar a bu choir don Eaglais a gnothach fhéin a
ruith; tha iad sin nan gnothaichean do na cleirean. Ma dh’fhailligeas am monarc ann an
giulan moralta bu choir dha geilleadh ri smachd na h-Eaglaise, direach mar a tha aig
gach neach eile ri dheanamh, a chionn gu bheil e na bhall den Eaglais, chan e a cheann:
is e Criosd a-mhain Ceann na h-Eaglaise. Ach, faodaidh righ diadhaidh uaireannan
ministearan a chur an dreuchd, mar eisimpleir, ma dh’fhasas an Eaglais coirbte air an
Talamh seo.

Stor C bho Alec Ryrie, The Age of Reformation (2009).

Is e soirbheachas Ath-leasachadh na h-Alba ann a bhith ag atharrachadh beatha laitheil
an t-sluaigh aon de na tachartasan as diomhaire san t-siathamh linn deug agus aon den
fheadhainn as iongantaiche. Bha buaidh na h-Eaglaise aig ire ionadail air
fhaireachdainn sa mhor-chuid tro obair sheiseanan eaglaise. Bha na seiseanan eaglaise
a’ cumail suil air gitlan an t-sluaigh gus déanamh cinnteach gun leanadh a h-uile duine
na h-aon riaghailtean giulain gus am biodh an comann-soisealta Criosdail agus ordail.
Tha e fior gun do chuir seiseanan eaglaise seachad uine a’ cumail suil air gitlan feise
dhaoine, ach cha b’ ann air sgath ’s gu robh seiseanan eaglaise ro dheonach
breithneachadh air moraltachd chaich; bha e air sgath gu robh feise taobh a-muigh
posaidh gu tric a’ leantainn gu clann ‘dhiolain’ agus dh’fhaodadh an uair sin gum
feumadh an Eaglais coimhead as an deidh. Dh'fhaodadh duil a bhith aig an fheadhainn
a chaill searmon, a rainig anmoch, no a bha a’ bruidhinn no a’ cadal troimhe; an
fheadhainn a tha fo amharas a bhith ag obair air Didomhnaich ri caineadh fhaighinn
bho sheisean eaglaise.

EACHDRAIDH NA H-ALBA - PAIRT B (a’ leantainn)

Stor D bho Jane E. A. Dawson, Scotland Re-Formed (2007).

Bho 1560, b' ann nam beatha chrabhach a thachair an upraid a bu mhotha a dh'fhairich
a’ mhor-chuid de dh’Albannaich. Aig deireadh nan 1580an bha saoghal Caitligeach nam
meadhan aoisean air a dhol a bith. Bha cultar Prostanach ur ga steidheachadh fhein, gu
sonraichte ann an adhradh san eaglais air Latha na Sabaid. Ann an seirbheisean
eaglaise Prostanach chuir am priomh aite a chaidh a thoirt do shearmonachadh agus
leughadh a’ Bhiobaill cudrom ur air litearrachd a’ brosnachadh clo-bhualadh litreachas
crabhach, a dh'fhas gu bhith na phriomh bhathar ann am margaidh nan leabhraichean a
bha a’ tighinn am barr. Bha a’ mhor-chuid de dh’Albannaich fhathast gun chomas
leughaidh, ge-ta, agus mar sin, bha moran fiosrachadh crabhach aca air an teanga tro
sheinn nan sailm. Leasaich an Eaglais deas-ghnathan coitcheann ura agus dh'fhalbh na
seann fheadhainn co-cheangailte ris an Oigh Moire agus na naoimh, mar a rinn
abaidean agus manaich. Bha seo air sgath ’s gun do sguir daoine a bhith a’ creidsinn gu
robh aite sam bith aig naoimh no Moire neo manaich ann a bhith gan cuideachadh a’
faighinn gu neamh.

Feuch A H-UILE ceist a leanas.

5. De cho slan’s a tha Stor A @’ mineachadh carson a bha ath-leasachadh ann an Alba,
1560?

Cleachd an stor agus d’ fhiosrachadh fhein.

6. Minich na h-adhbharan a bha e doirbh do Mhairi, Banrigh na h-Alba, Alba a
riaghladh, 1561-1567.

7. Déan measadh air cho feumail ’s a tha Stor B mar fhianais air an t-sri airson smachd
air an Eaglais re riaghladh Sheumais VI.

Ann a bhith a’ tighinn gu co-dhunadh bu choir dhut iomradh a thoirt air:
 tus an stoir agus air an amas a dh'fhaodadh a bhith aig an stor

* susbaint an stoir

» d'fhiosrachadh fhéin.

8. De an uiread a tha Storan C agus D a’ nochdadh mu dhiofar mhineachaidhean air
buaidh shoisealta an ath-leasachaidh air Alba, gu 1603?

Cleachd an stor agus d’ fhiosrachadh fhein.

EACHDRAIDH ALBANNACH — 36 comharran
PART Pairt C - Cumhnant an Aonaidh, 1689-1740
Dean sgrudadh air na storan gu h-iosal agus freagair na ceithir ceistean a leanas.

Stor A bho Michael Lynch, Scotland: A New History (1992).

Bha sgeamaichean mora aig oifigich Righ Uilleim airson smachd a chumail air

a’ Ghaidhealtachd ach chleachd iad am fuasgladh a bu shaoire a bha iad

a’ smaoineachadh a gheibheadh iad as leis. Bha e a’ toirt a-steach oidhirp eile gus
ceannardan fa-leth a cheangal ris an riaghaltas le boid phearsanta. Bu daor a
cheannaich iad air. Thainig tachartasan air 13 Gearran 1692 ann an Gleann Comhann gu
bhith co-cheangailte ri naimhdeas Sasannach nuair a rinn saighdearan an riaghaltais
mor-mhurt gun adhbhar fo stitir a’ Chaiptein Raibeirt Chaimbeil. Bha iad ag obair air
orduighean as urrainnear a cheangal gu direach ri Morair Tagraidh an Righ ann an Alba,
Dalrymple of Stair. Bha e doirbh aithneachadh le cinnt sam bith aig an am co bu
choireach airson @’ mhuirt Ach, cho-dhuin Parlamaid na h-Alba sa bhad gur e gniomh
muirt a bh’ ann an Gleann Comhann agus chuir seo fearg air an riaghaltas ann an
Lunnainn. Chuir am murt spionnadh mor ann an taic do na Seumasaich ann an Alba

a’ toirt air na Sasannaich a bhith amharasach mu BhP Albannach sam bith a bha

a’ caineadh poileasaidh an riaghaltais air a’ Ghaidhealtachd.

Stor B bho litir gu caraid, sgriobhte le larla Roxburghe, priomh bhall den Squadrone
Volante, Dubhlachd 1706.

Tha an suidheachadh againn air a bhith gam léireadh airson grunn mhiosan bho
thoisich na deasbadan, agus mean air mhean tha mi air gluasad gu bhith a’ gabhail ris
an aonadh. Gu dearbh, tha mi a-nis air co-dhunadh gum bi Cumhnant an Aonaidh gun
teagamh air aontachadh sa pharlamaid. Dh'fhaodadh gun téid impidh a chur air Buill
Parlamaid ann an Glaschu bhotadh airson an aonaidh le duil ri malairt le Jamaica agus
Virginia agus an corr de dh’impireachd Shasainn. Do bhuill Chléireach, faodaidh iad a
bhith sona gum bi Co-arbas Hanover a’ gabhail aite an Alba aon uair ’s gu bheil aonadh
ann. Ach, chan e malairt agus creideamh na h-aon adhbharan. Is docha gum bi
tearainteachd na duthcha cinnteach leis a’ chairdeas ur le Sasainn as e gu cinnteach an
duthaich as cumhachdaiche san t-saoghal. Tha seo air a bhith brosnachail don mhor-
chuid de mo cho-bhuill sa pharlamaid agus tha e gam thoirt gu bhith a’ creidsinn ann
an airidheachd an aonaidh.

Stor C bho T. C. Smout, A History of the Scottish People, 1560-1830 (1969).

Bha Aonadh 1707 na fhior bhriseadh-duil agus gun fheum a cheart mar a bha Sgeama
Darien, ged a tha moran de luchd-eachdraidh ga fhaicinn mar rud sonraichte dha
Sasainn. Dh’fhaillich air gniomhachas anairt na h-Alba leasachadh mar a bha duil an
toiseach leis gu robh caileachd na bha aig na h-Albannaich ri reic ro iosal an taca ris na
farpaisich aca ann an Sasainn, gu sonraichte a sgire Lancashire. Bha cuid de bhailtean
costa an ear na h-Alba, ged nach robh iad uile, a dh’fhuiling crionadh gu luath mar
thoradh air farpais ann am malairt bho bhailtean ceann a tuath Shasainn. Gu cinnteach
cha b’ e toiseach toiseachaidh ur a bha seo ann an eachdraidh eaconamach na h-Alba.
As déidh an aonaidh, chaidh casaidean a thogail gu tric gun robh Alba air a sarachadh le
cisean troma a chuireadh orra airson cunntasan an riaghaltais ann an Lunnainn a
lionadh. Cha do luathaich proiseas atharrachadh eaconamach gu na 1750an agus 1760an.

EACHDRAIDH NA H-ALBA - PAIRT C (a’ leantainn)

Stor D bho Tom Devine, Scotland’s Empire, 1600-1815 (2003).

B’ e aon de na priomh fheartan ceangal na Roinn Eorpa ri Ameireagaidh caitheamh
stuthan céin a thainig bhon mheudachadh gun samhail sa mhalairt thar a’ Chuain Siar.
Mean air mhean dh'fhas feill air tombaca mar dhroga tlachdmhor agus airson a luach a
shaoil iad a bh’ ann mar chungaidh-leigheis. Sna bliadhnaichean as deidh an aonaidh b’
e malairt an tombaca an eisimpleir a b’ iongantaiche de dh’iomairt Albannach, leis gum
biodh in-mhalairt tombaca a Ghlaschu aig a’ cheann thall na bu mhotha na Lunnainn,
Bristol agus Liverpool comhla. Dh’fhas cothroman obrach ann am puirt air Chluaidh
leithid Port Ghlaschu agus Grianaig anns na 1730an air sgath cothrom air malairt leis na
seann choloinidhean Sasannach, a bha a-nis Breatannach. Dh'adhbhraich na
h-iomairtean sin tuilleadh tasgaidh. Chleachd marsantan tombaca ann an Glaschu am
prothaidean bhon chiad bheagan dheicheadan den aonadh gus gniomhachasan eile a
steidheachadh ann an deanamh bhotal, giullachd siucair, bancaireachd agus taighean-
gruide.

Feuch A H-UILE ceist a leanas.

9. Deée choslan's a tha Stor A @’ mineachadh mar a dh'fhas an daimh le Sasainn na bu
mhiosa?

Cleachd an stor agus d’ fhiosrachadh fhein.

10. Minich na h-adhbharan airson gu robh moran Albannach an aghaidh an Aonaidh le
Sasainn.

11. Dean measadh air cho feumail ’s a tha Stor B mar fhianais air gabhail ri Achd an
Aonaidh le Parlamaid na h-Alba.

Ann a bhith a’ tighinn gu co-dhunadh bu choir dhut iomradh a thoirt air:
e tus an stoir agus air an amas a dh’fhaodadh a bhith aig an stor

* susbaint an stoir

» d'fhiosrachadh fhéin.

12. De an uiread a thaStoran C agusD a’ nochdadh mu dhiofar mhineachaidhean air
buaidh eaconamach an Aonaidh, gu 1740?

Cleachd an stor agus d’ fhiosrachadh fhein.

EACHDRAIDH ALBANNACH — 36 comharran
Pairt D — Imrich agus Impireachd, 1830-1939
Dean sgrudadh air na storan gu h-iosal agus freagair na ceithir ceistean a leanas.

Stor A bho Tom Devine, The Scottish Clearances (2019).

Thainig eiginn air Eilean Thiriodh a lean gu mor imrich as an eilean. Bha muinntir an
aite a’ fulang fior ghort mar thoradh air gaiseadh a’ bhuntata, breithneachadh a chaidh
a dhearbhadh nas fhaide air adhart leis na h-oifigearan faochaidh a bha den bheachd
gur e an t-eilean aon den fheadhainn as truaighe sna h-Eileanan Siar. Bha aireamh
sluaigh an eilein air a bhith a’ dol an-airde eadar 1801 agus 1841, rud nach robh
seasmhach air eilean cho beag, fiu ged nach bitheadh gort air tachairt. B' e roinneadh
neo-churamach an fhearainn ann an croitean a bha na adhbhar bunaiteach eile airson
fas an t-sluaigh. Gus deiligeadh ris na h-eiginn thoisich Diuc Earra-Ghaidheal air
sgeama mor-eilthireachd, de fhireannaich, boireannaich agus clann, gu sonraichte a
Chanada eadar 1847 agus 1851 aig cosgais £3.80 gach duine don Diuc.

Stor B bho ghearr-chunntas air oraid a libhrig an t-Urramach Charles air obair
mhiseanaraidh anns na h-Innseachan aig coinneamh de dh’Eaglais na h-Alba, 16
Ceitean 1849.

Thug an t-Urramach Charles, a bha ann an Calcutta, beagan bheachdan seachad air

a’ choimhearsnachd Chriosdail anns na h-Innseachan, le iomradh sonraichte air sgeama
nan Innseachan. Thug am ministear iomradh air an obair a bha miseanaraidhean
Albannach a’ deanamh gus crioch a chuir air, na bheachd fhein, an-iochd agus ana-
mhoraltas creideamhan duthchasach nan Innseachan. Thuirt e cuideachd gun robh
1,800 fear 0g ann an Calcutta fo threanadh crabhach co-cheangailte ri sgeama Eaglais
na h-Alba sna h-Innseachan aig an robh eolas air a’ Bhioball co-ionann ri, mura b’ ann
na b’ fhearr na eolas nan oileanach a bha a’ deanamh creideamh ann an Alba,

a’ nochdadh a bharail gum faodadh Criosdaidheachd a-nis fas anns na h-Innseachan.
Mhol e an uair sin gum bu choir don sgeama foghlaim a bhith steidhichte air a’ Bhioball
agus thug e iomradh air mar a bha an eaglais an sas ann am foghlam bhoireannach.
Thug a’ Chomataidh taing don Urramach Charles airson a bheachdan.

Stor C bho Joe Pieri, The Scots-Italians: Recollections of an Immigrant (2005).

Air feadh Baile Ghlaschu bha moran dheagh bhuithtean reoditeig agus buithtean eisg is
tiops, uile gu math prothaideach agus an seilbh theaghlaichean in-imriche Eadailteach,
le athair an teaghlaich glé dhualtach a bhith air tdiseachadh a bheatha a’ putadh bara
reoiteig air sraidean Ghlaschu. Dh’fhas muinntir Ghlaschu is luchd-tadhail air a’ bhaile
gu math eolach air ainmean mar Coia, di Ciacca agus Crolla. Ach, cha do lean a h-uile
Eadailtich an rathad éisg is tiops gu soirbheachas. Stéidhich Vincent Coia taigh-fuine
prothaideach air Rathad Garscube far an robh iarrtas mor air na paidhean feola ‘VC’
sonraichte aige, gu h-araid air laithean geama Club Ball-coise Partick Thistle. Stéidhich
cuid eile iad fhéin mar bhorbairean agus gruagairean soirbheachail agus cha b’ fhada
gus an robh sluagh Ghlaschu a’ dol thuca gus am falt a ghearradh san stoidhle as Uire.

EACHDRAIDH NA H-ALBA - PAIRT D (a’ leantainn)

Stor D bho Mary Edward, Who Belongs to Glasgow? 1993

Bha deireadh an 19™ linn na am leasachadh gniomhachais agus leasachadh
eaconamach cudromach ann an agus timcheall air Glaschu agus taobh siar na h-Alba.
Chaidh proiseactan leithid Reile-fo-rathad Ghlaschu a thogail agus a chladhach gu ire
mhor le in-imrichean Eireannach. Cuideachd, ged nach b’ e obair thraidiseanta a bh’
ann am méinneadh guail do mhuinntir na h-Eireann, bha beatha a’ mhéinneir a cheart
cho cruaidh ri beatha an nabhaidh, agus in-imrichean, ag atharrachadh gu luath ri
riatanasan obrach sa ghniomhachas sin ann an Ghlaschu agus na sgirean mun cuairt.
Ach, cha b’ e fir a-mhain a chuir ris an sgioba-obrach, ach bha na ceudan de
bhoireannaich is clann Eireannach a’ cosnadh am beoshlaint anns an iomadh muileann
cotain ann an Glaschu agus mun cuairt. A dh’aindeoin gun do chuir na h-Eireannaich gu
mor ri Alba aig an am, bha iad fhathast a’ fulang magadh agus tair ann an cuid de
roinnean den chomann-shoisealta.

Feuch A H-UILE ceist a leanas.

13. Deé cho slan’s a tha Stor A a’ mineachadh nan adhbharan a rinn Albannaich imrich?

Cleachd an stor agus d’ fhiosrachadh fhein.

14. Minich na h-adhbharan carson a dh’fhiosraich diofar bhuidhnean in-imrichean ann an
Alba eolasan eadar-dhealaichte.

15. Dean measadh air cho feumail’s a tha Stor B mar fhianais air buaidh eilthirich
Albannach air na h-Innseachan.

Ann a bhith a’ tighinn gu co-dhunadh bu choir dhut iomradh a thoirt air:
e tus an stoir agus air an amas a dh’fhaodadh a bhith aig an stor

* susbaint an stoir

» d'fhiosrachadh fhéin.

16. De an uiread a thaStoran C agusD a’ nochdadh mu dhiofar mhineachaidhean air na
chuir in-imrichean do eaconamaidh na h-Alba?

Cleachd an stor agus d’ fhiosrachadh fhein.

EACHDRAIDH ALBANNACH — 36 comharran
PAIRT E - Linn a’ Chogaidh Mhoir, 1914-1928
Dean sgrudadh air na storan gu h-iosal agus freagair na ceithir ceistean a leanas.

Stor A bho Nick Lloyd, Loos: (1915,2008)

Aig 6:30m air 25 Sultain 1915, as deidh da fhichead mionaid de ghas is ceo a leigeil ma
sgaoil sreap a’ chiad ionnsaigh de shia roinnean-airm Breatannach a-mach as na
trainnsichean aca agus thoisich iad a’ deanamh an slighe thairis air no-man's-land. Anns
an adhartas as iongantaich den latha ghabh an 15™ Roinn-airm (Albannach) thairis da
loidhne dion Ghearmailteach, a’ glacadh baile Loos agus a’ gabhail smachd air Cnoc 70.
B' urrainn do bhuidheann-catha na King’s Own Scottish Borderers, Scottish Rifles agus
an Highland Light Infantry putadh tro na sgothan gas agus tro loidhne aghaidh na
Gearmailt. Dh'fhuiling na buidhnean-chatha air an laimh dheis orra den Fhreiceadan
Dubh agus de na Siophortaich moran leointich bho losgadh ghunnaichean-inneil, ach
lean iad air adhart gu daingeann a dh'ionnsaigh baile Loos. Air an roinn a tuath, ge-ta,
bha blar eadar-dhealaichte a’ dol air adhart. Fhad 's a fhuair an 9™" Roinn-airm
(Albannach) air an aite laidir Gearmailteach ris an canar an Hohenzollern Redoubt a
ghabhail, cha b' urrainn dhaibh a dhol moran na b' fhaide, agus thainig stad orra.

Stor B bho aithisg sa phaipear-naidheachd The Glasgow Herald , 6 Samhain 1917.

Tha M Rousseu, eolaiche neibhidh Riaghaltas na Frainge, a’ leantainn leis na
h-artaigilean taingeil, fiosraichte aige mun turas aige gu ionadan togail shoithichean
Bhreatainn. Tha na garraidhean-iarainn mora a tha a’ togail shoithichean air Chluaidh,
gu h-araidh Fairfields, a’ toirt deagh bheachd air na seorsaichean long-cogaidh a tha
gan togail an seo. Chithear a h-uile seorsa de thogail anns na garraidhean-iarainn sin
leis gu bheil crusairean, luing-millidh, bataichean-aigeil agus eathraichean-mein uile
gan togail taobh ri taobh. Chunnaic e le iongantas meud anabarrach cuid de
chrusairean ura Breatannach; gu dearbh, thug e fa-near gum feumadh iad na
leathadan-luing air a bheil na soithichean ura sin gan togail a leudachadh gus
deiligeadh ri am meud. A bharrachd air an togail armachd seo tha garraidhean-iarainn
Chluaidh a’ leantainn air adhart a’ deanamh shoithichean marsanta gus a’ mhalairt a
tha deatamach don duthaich againn a leantainn.

Stor C bho I.G.C. Hutchison, ‘Scottish Unionism between the two world wars’ (1998).

Ro 1914, bha paipearan-naidheachd na maidne anns na priomh bhailtean an ire mhath
air an roinn gu co-ionann eadar taic a thoirt dha Aonaidhich agus Libearalaich. Bho
mheadhan nan 1920an bha na paipearan sin uile Toraidheach, chaidh an Daily Record
Libearalach a bha stéidhichte ann an Glaschu a cheannach le sealbhadairean ura agus
chaidh e a champa an Aonaidh, agus chuir co-aonaidhean eadar an da phaipear laitheil
ann an Dun Dé agus Obar Dheathain as don phaipear Libearalach anns gach baile. Bha
Eaglais na h-Alba gu tur Aonaidheach agus an deidh a’ chogaidh lean iad orra gu laidir
an-aghaidh radaigeachd. Dh’fhas dreuchd an lagha, aig an robh ceanglaichean
cudromach a-riamh ri poilitigs ann an Alba, uile gu léir Aonaidheach as déidh 1918,
agus bha an claonadh-bheachd cho mor is gun robh aig a’ chiad riaghaltas Labarach ann
an 1924 ri dithis Aonaidheach a chur an dreuchd ann an oifisean lagha na h-Alba.

duilleag 12



EACHDRAIDH NA H-ALBA - PAIRT E (a’ leantainn)

Stor D bho Ewen A. Cameron, ‘Out with the old, in with the new? Scottish Politics in the
aftermath of the Great War’ (2018).

Ged a bha toraidhean taghaidh Aonaidheach neo-chunbhalach anns na 1920an, cha bu
choir an diochuimhneachadh nuair a thathar a’ beachdachadh air poilitigs na h-Alba as
deidh a’ Chogaidh Mhoir. Mar a thuirt priomh neach-eachdraidh poilitigs na h-Alba san
am seo, bha cogadh math air a bhith aig Luchd an Aonaidh, coltach ris na Labaraich.
Fhuair Aonaidheachd ann an Alba barrachd taic as deidh a’ chogaidh leis gu robh am
Partaidh Aonaidheach air a bhith follaiseach san oidhirp air trusadh saor-thoileach aig
toiseach a’ chogaidh. Anns an aon doigh, bha moran de luchd-gnothachais Albannach,
ann an roinnean a bha cudromach do oidhirp a’ chogaidh, nan Aonaidhich, &’
meudachadh taic an t-sluaigh airson Aonaidheachd phoilitigeach ann an Alba. Mar a
bhiodh duil bho phartaidh a bha dualtach e fhein a phasgadh sa bhratach, bha blas
laidir de dh’armailteachd anns a’ Phartaidh Aonaidheach as deidh a’ chogaidh, gu
dearbh bha eachdraidh armailteach aig tri-deug de BhP Aonaidheach a chaidh a
thaghadh gu soirbheachail ann an 1918. Bha seo gu math nas airde na na Libearalaich
neo na Labaraich ann an Alba.

Feuch A H-UILE ceist a leanas.

17. De choslan's a tha Stor A a’ mineachadh dreuchd nan Albannach air an Aghaidh an
lar?

Cleachd an stor agus d’ fhiosrachadh fhein.

18. Minich na h-adhbharan a thug an Cogadh Mor buaidh air comann-soisealta agus
cultar na h-Alba.

19. Dean measadh air cho feumail ’s a tha Stor B mar fhianais air buaidh a’ chogaidh air
gniomhachas na h-Alba.

Ann a bhith a’ tighinn gu co-dhunadh bu choir dhut iomradh a thoirt air:
e tus an stoir agus air an amas a dh’fhaodadh a bhith aig an stor

* susbaint an stoir

» d'fhiosrachadh fhéin.

20. De an uiread a thaStoran C agusD a’ nochdadh mu dhiofar mhineachaidhean air taic
leantaileach airson aonaidheachd phoilitigeach?

Cleachd an stor agus d’ fhiosrachadh fhein.

[CRIOCH A’ PHAIPEIR]

